
Útdráttur 

Fjármálabólan sem sprakk á Íslandi í september 2008 kom flestum íslendingum að 

óvörum, enda hafa svona umsvifamiklar bólur ekki myndast á Íslandi í manna minnum. 

Þrátt fyrir það eru bólur af þessu tagi tíðar út í heimi og gerast reglulega. Robert Aliber 

hagfræðiprófessor við Chicaco háskóla segir að Ísland sé skólabókadæmi um þjóð sem 

lendir í bólu og sé fórnarlamb fjármagnsinnflæðis sem átti sér stað fljótlega eftir 

einkavæðingu bankanna árið 2002.  Á bólutímanum 2003 til 2008 breyttist hegðun 

manna sem hafði áhrif á vinnumarkaðinn. Vinnuaflið færðist til á milli atvinnugreina, 

störf sem einu sinni voru talin eftirsótt hættu því og ný komu í staðinn. 

Í þessari ritgerð er gerð frumþáttagreining á íslenska vinnumarkaðnum þar sem 

breytingarnar er flokkaðar í tilsvarandi frumþætti. Þrír frumþættir eru skoðaðir. 

Frumþáttur 1 er flutningur vinnuafls úr framleiðslugreinum yfir í þjónustugreinar en 

hann útskýrir 52% af breytileika vinnumarkaðarins. Frumþáttur 2 er flutningur vinnuafls 

úr ferðaþjónustu og fiskveiðum yfir í mannvirkjagerð, veitustarfsemi og 

framleiðslustarfsemi. Hann má er að mestu vegna byggingu Kárahnjúkavirkjunar og 

álversins í Reyðarfirði og útskýrir 19% af breytileika vinnumarkaðarins. Frumþáttur 3 er 

bólufrumþátturinn en hann lýsir flutningi vinnuafls frá heilbrigðisgreinum og fiskveiðum 

yfir í mannvirkjagerð, fjármálastarfsemi, samgöngur og verslun. Bólufrumþátturinn 

útskýrir 10% af breytileikanum.  Einnig eru skoðaðir tveir stærstu frumþættirnir á Spáni 

og Írlandi. Það kemur í ljós að fyrstu frumþættirnir í báðum löndum er flutningur 

vinnuafls úr framleiðslugreinum yfir í þjónustugreinar. Bólufrumþættirnir í báðum 

löndum eru frumþættir 2. Þegar bólufrumþættir allra landa voru bornir saman þá kemur 

í ljós frumþáttur Spánar er stærstur, síðan kemur Írland og síðast Ísland. Bólan á Íslandi 

hefur ekki haft eins mikil áhrif á vinnumarkað hér á landi eins bólurnar á Írlandi og Spáni 

höfðu á sinn vinnumarkað. 

1  Inngangur  

Í þessari ritgerð er fjallað um þenslutímabilið frá 2002 til 2008 á Íslandi og áhrif 

aukins fjármagnsinnflæðis á raunhagkerfið. Íslenska hagkerfið er lítið og á þessu tímabili 

var það mjög opið og frjálst og hver sem er gat komið inn með fjármagn og fjárfest. Á 

þessu tímabili jókst erlend eftirspurn eftir skuldabréfum gefnum út í íslenskum krónum 

mikið með þeim afleiðingum að erlent fjármagn streymdi inn og krónan styrktist. 

Afleiðingarnar voru ört hækkandi húsnæðisverð og hlutabréfaverð.  

Mikil auðsáhrif urðu þannig til á Íslandi og fólk og fyrirtæki töldu sig efnaðri en raunin 

var sem olli mikilli skuldasöfnun heimila og fyrirtækja. Það er skýrt þegar þetta er 

skoðað að fjármagnsinnflæði hefur mikil áhrif á raunhagkerfi landa. En hversu mikil eru 

þessi áhrif? Með hjálp frumþáttagreiningar eru skoðuð áhrifin á breytileika 

vinnumarkaðarins og borin saman við Spán og Írland. Einnig eru skoðaðir hagvísar til að 

sjá hversu fljótt raunhagkerfið nær jafnvægi á ný. Í ritgerðinni eru skoðuð tvö bólulíkön 

og borin saman við íslensku bóluna. 

2 Hvernig verða bólur til? 

Bólan á Íslandi svipar mikið til hvernig bólur hafa orðið til í gegnum aldinar. Það er 

mikilvægt fyrir hagfræðinga að skilja hvaða aðstæður geta búið til bólur til þess að geta 

varað við þeim. Í næstu tveim undirköflum er fjallað um líkanið vandamál 

fjármagnsflutninga milli landa og bólulíkan Hyman Minsky. 

2.1 Vandamál fjármagnsflutninga milli landa (e. Transfer Problem) 

Vorið 2008 skrifaði Robert Aliber hagfræðiprófessor við Chicago háskóla grein um 

þensluna á Íslandi.  Greinin hét „Monetary Turbulence and the Icelandic Economy“. Í 

þessari grein bendir hann á að Ísland sé  skólabókardæmi um hvað gerist þegar innflæði 

fjármagns fer yfir ákveðin mörk í skamman tíma. Hann lýsir þar  módeli sem kallast 

„Transfer Problem“.  

Eftir fyrri heimstyrjöldina  vildu Frakkar fá greitt til baka það sem Nasistar eyðilögðu í 

stríðinu og tók það Þýska ríkið áratugi að greiða niður þá skuld. Þjóðverjar þurftu því að 

hækka skatta til að halda uppi viðskiptaafgangi til að geta greitt Frökkum skuldina. 

Frakkar þurftu hinsvegar að lækka skatta og halda viðskiptahalla til að geta nýtt 

greiðslurnar frá Þýskalandi.  

Hægt er að spegla þetta vandamál yfir á aðrar þjóðir sem lenda í fjármálasjokki sem 

leiðir til erlendar eftirspurnar eftir eignum mælt í þeirra gjaldmiðli. Tvennt gerist í 

landinu sem lendir í peningainnstreymi. Eitt er það að gjaldmiðillinn styrkist, sem gerir 

innfluttar vörur ódýrari miðað við innlendar vörur og leiðir til þess að landsframleiðsla 

minnkar þar sem fólk eyðir peningunum sínum í meira mæli í erlendar vörur á kostnað 

innlendra.  

Annað er hækkun í verði á eignum og skuldabréfum innan landsins sem leiðir af sér vöxt  

í eignamyndun heimilanna sem leiðir af sér meiri neyslu á bæði innlendum og erlendum 

vörum. Ástæðan fyrir hækkununum upprunalega er að útlendingar koma með fjármagn 

inn í landið að og kaupa eignir og skuldabréf af innlendum aðilum. Þessir innlendu aðilar 

nota síðan fjármagnið til að fjárfesta í eignum innanlands á síhækkandi verði.  Þessar 

hækkanir leiða til hærri landsframleiðslu. 

2.2 Bólumódel Minskys 

 

Samkvæmt Hyman Minsky hafa fjármálabólur í gegnum árin haft mjög svipaða 

eiginleika. Hann bjó til módel sem útskýrir hvernig venjulegar fjármálabólur verða til.  

Minsky trúði því að aukning í peningamagni á góðum tímum og minnkun á 

peningamagni á slæmum tímum auki líkur á að bólur verði til.  

Það sem byrjar þensluskeið eru utanaðkomandi atburðir sem hafa stór áhrif á hagkerfið 

í heild. Þessi utanaðkomandi atburðir geta verið ný tækni, einkavæðing stórra 

ríkisfyrirtækja, opnun fjármálamarkaða o.s.frv. Ef atburðirnir eru stórir þá myndast 

hagnaðartækifæri í einni eða fleiri atvinnugreinum. Fjárfestingafyrirtæki og einstaklingar 

taka þátt í þessum tækifærum oft með skuldsettum fjárfestingum. Hagvöxtur eykst sem 

ýtir undir frekari bjartsýni og meiri fjárfestingu í þessum geira. Bjartsýnin verður meiri og 

þeir sem fjárfesta mest fara að þjást af „Maníu“ og sannfæra sjálfan sig um að þessar 

hækkanir og hagvöxtur sé eðlilegur. Í löndunum fara að heyrast óraunhæf slagorð eins 

og „Japan as number one“, „East Asian Miracle“, The New American Economy“ 

Þessir utanaðkomandi atburðir sem byrja þensluskeið eru mismunandi milli landa. Í 

bandaríkjunum 1920 var það hröðuppbygging bílaframleiðslufyrirtækjanna og 

hraðbrautavegakerfisins. Í Japan uppúr 1980 var það aukning í peningamagni og opnun 

fjármálakerfisins sem gerðu innlendum bönkum kleift að lána til fasteignaviðskipta. Á 

norðurlöndunum uppúr 1980 var það opnun fjármálakerfisins sem gerðu innlendum 

bönkum kleift að fá erlend lán.  Það sem bjó til Asíukreppuna var aukinn áhugi 

fjárfestingabanka á vesturlöndum að fjárfesta í nýjum vaxandi mörkuðum í Asíu.  Í 

Bandaríkjunum uppúr 1990 var það tölvubylting og lækkun í samskiptakostnaði.  Í 

Bandaríkjunum uppúr 2002 var það ný fjármálaafurð, vafningar (CDO‘s) þar sem 

húsnæðisskuldum heimila var pakkað saman og þær seldar áfram.  Á Íslandi var það 

einkavæðing bankanna uppúr 2000 sem hóf þensluna. 

3 Bólan á Íslandi og hagvísar  

3.1 Bólan á Íslandi 

Bólumódel Minsky má vel færa yfir á Ísland. Ísland er lítið land, þannig að það er 

auðveldara að sjá áhrif fjármagnsflutninga inn í landið. Atburðurinn sem byrjaði 

þensluskeiðið var einkavæðing bankanna á árunum 1998 – 2002. Eftirspurn útlendra 

aðila eftir íslenskum skuldabréfum jókst og fjármagn fór að streyma inn í landið. Þetta 

fjármagn hafði þau áhrif að krónan styrktist um 35% á móti bandaríkjadal á árunum 

2002 – 2007. Íslensku bankarnir áttu lítið af hlutabréfum árið 2002 um 20% af eignum 

þeirra. Þegar hlutabréfaverð fór upp þá jókst bæði hagnaður bankanna og 

fjármagnsstofn þeirra. Sumir sem fengu lánað frá bönkunum notuðu peningana til að 

kaupa hlutabréf. Hlutabréfaverð jókst um 70% á ári og fjármagnsstofn bankanna jókst á 

sama hraða. Bankar fóru að kaupa meira af íslenskum hlutabréfum og áttu sífellt stærri 

hluta í því. Erlendar skuldir Íslands jukust um 30% á ári. Fjármagnsinnflæði inn í landið 

var þrisvar til fjórum sinnum meira en vaxtagreiðslurnar. Innlendar skuldir heimila og 

fyrirtækja jukust að sama skapi. Þessir lántakendur gátu auðveldlega tekið ný lán til að 

borga vextina af útistandandi lánum. Á ákveðnum tímapunkti byrjuðu eigendur íslensku 

bankanna svo að taka lán frá alþjóðlegum bönkum.  Meirihlutann af því fjármagni 

notuðu þeir til að kaupa fyrirtæki og banka í Bretlandi og Norðurlöndunum. Dótturfélög 

bankanna erlendis juku hratt innlán hjá sér með því að bjóða upp á háa vexti. Sum af 

þessum innlánum voru notuð til að borga vexti af heildarskuldum móðurfélagana. Eins 

og í bólumódeli Minskys fóru að heyrast óraunhæf slagorð um að Ísland gæti orðið 

alþjóðleg fjármálamiðstöð og að ástæðan fyrir velgengninni væri dugnaður og gáfur 

íslendinga. Raunveruleikinn var annar. Hagnaður íslensku bankanna kom aðallega til 

vegna hækkandi verðs á hlutabréfum sem var í eigu þeirra sjálfra en ekki úr rekstrinum. 

Hagnaðurinn gerði hlutabréf bankanna eftirsóttari sem hækkaði hlutabréfaverðið enn 

meira. Eignir heimilanna jukust mikið á þessu tímabili. Fasteignaverð tvöfaldaðist á 

árunum 2002 til 2007, hlutabréfaverð áttfaldaðist og innlán í bönkum rúmlega 

tvöfölduðust. Samanlagt fjórfölduðust eignir heimilanna. Þetta leiddi svo af sér 

neyslusprengingu. Sala á varanlegum neysluvörum jókst mikið. Íslendingar fóru að 

kaupa sér sumarhús, heita potta í garðinn, stóra jeppa, flatsjónvörp og fleira.  Miklar 

sveiflur voru í vinnumarkaði, fjöldi iðnaðarmanna jókst úr 12.000 manns í 16.000 á 

árunum 2002 – 2007. Þegar Lehman Brothers fóru á hausinn í miðjum september 2008 

hættu íslensku bankarnir að geta fengið lán á alþjóðlegum mörkuðum og lánalínur 

lokuðust. Þeir hættu þá að geta borgað vexti af útistandandi lánum . Hlutabréfaverð 

hætti að vaxa þannig að lántakendur gátu ekki lengur fengið fjármagn til að borga niður 

vextina á lánunum sínum og urðu gjaldþrota. Íslensku bankarnir töpuðu hluta af 

lánasafni sínu og voru teknir yfir af ríkinu. 

Tafla 1 sýnir áhrif fjármagnsinnflæðis á ýmsar hagstærðir á tveim tímabilum, 2003 til 

2007 og 2008 – 2009. Í töflunni má sjá hvað neysla og fjárfesting aukast mikið á árunum 

2003 til 2007. Viðskiptahalli er að meðaltal 14,3% af landsframleiðslu. Hlutabréfaverð 

jókst að meðaltali um 35% að raunvirði og húsnæðisverð 12% á hverju ári. Bóla 

myndaðist í vinnumarkaðnum, raunlaun hækkuðu um 3.16% á ári. Hlutur vinnuafls af 

landsframleiðslu var 68.5% að meðaltali á tímabilinu en árið 2007 var það komið í 

71.6%.  Bakvið viðskiptahallann kemur í ljós að hið opinbera er að spara en samtala 

sparnaðar hins opinbera og einkaaðila er neikvæður. Viðskiptahallinn er fjármagnaður 

með erlendum lántökum. Fyrir tímabilið 2008 til 2009 snýst þetta við og fjármagn fer að 

flýja land. Hagvöxtur verður neikvæður, neysla hrapar, fjárfesting fer úr því að vera 27%  

niður í 19%, innflutningur minnkar um 21%, lántökur hrapa um 34%, hlutabréfaverð 

hrapar um 72% að meðaltali bæði árin. Vinnumarkaðurinn fær skell, raunlaun lækka um 

5.5%, atvinnuleysi eykst og hlutur vinnuafls af landsframleiðslu fer úr 68.5% niður í 

56.8%. 

Tafla 1. Íslenski hagvísar 

Íslenskar hagtölur

(Ársmeðaltöl nema annað sé tilgreint)

(Tölur eru miðað við fast verðlag) 2003-2007 2008-2009

Þjóðhagsreikningar

Hagvöxtur 5.60% -2.80%

Vöxtur einkaneyslu 7.00% -11.30%

Vöxtur fjárfestingar 17.20% -35.50%

Fjárfesting sem hlutfall af landsframleiðslu 26.90% 14.10%

Vöxtur útflutnings 6.20% 6.70%

Vöxtur innflutnings 12.80% -21.10%

Viðskiptahalli -14.30% -3.60%

Sparnaður

Sparnaður heimila sem hlutfall af ráðstöfunartekjum 16.30% 23.90%

Opinber sparnaður sem hlutfall af landsframleiðslu 2.80% -9.10%

Eignaverð

Vöxtur hlutabréfaverðs 34.60% -72.40%

Vöxtur fasteignaverðs 11.90% -13.40%

Vinnumarkaður

Atvinnuleysi sem hlutfall af vinnuafli 2.90% 7.20%

Starfandi sem hlutfall af fólksfjölda 82.00% 85.20%

Vöxtur raunlauna 2.80% -5.50%

Hlutur vinnuafls af þjóðarframleiðslu 68.50% 56.80%

Bankakerfið

Vöxtur innlendra lána 29.90% -34.20%  

 

3.2 Öðruvísi hagvísar 

Hagvísar leynast víða og geta hjálpað hagfræðingum að komast á raunir um stöðu 

hagkerfissins ss.hvort við séum í þenslu eða kreppu. Sumir hagvísar eins og landsframleiðsla, 

atvinnuleysi og vísitala neysluverðs eru augljósir. En svo eru aðrir sem eru ekki eins augljósir.  

Mynd 1 sýnir árlegan útflutning af fötum í gegnum fatasöfnun Rauða Krossins. Nær öll föt sem 

safnast eru flutt út þó eitthvað af fötum séu seld hérna heima. Þess vegna gefur útflutningur 

fata góða vísbendingu á það sem safnast. Þessi vani að gefa föt til Rauða Krossins hefur verið 

að aukast hjá Íslendingum í gegnum tíðina en árið 2008 og 2009 varð fall í söfnuninni. Áhrif 

kreppunar sýna sig greinilega með því að fólk sem hefur minna á milli handanna kaupir minna 

af fötum og ef það kaupir minna af fötum er ólíklegra að það gefi gömul föt.  

Mynd 1. Árlegur útflutningur fatasöfnunar Rauða Krossins í tonnum 

Á mynd 2 má sjá hvernig blaðsíðufjöldi dagblaða hefur breyst á árunum 2001 til 2011 hjá 

Morgunblaðinu og Fréttablaðinu. Greinileg bólumyndun átti sér stað árið 2003 sem náði 

hámarki árið 2006 og fór aftur í jafnvægi 2009, og hefur verið þar síðan í rétt rúmlega 100 

blaðsíðum að meðaltali. 

 

Mynd 2. Ársmeðaltalsfjöldi blaðsíðna í Fréttablaðinu og Morgunblaðinu samtals.  

Á mynd 3 má sjá fjölda bíla sem keyra vestur í gegnum Hvalfjarðargöng og austur yfir 

Hellisheiði. Þessi tímaröð getur gefið góða vísbendingu um  höfuðborgarbúa sem fara út á 

land. Það þarf ekki að leiðrétta gagnvart ferðamönnum því þrátt fyrir að þeim hafi fjölgað 

mikið síðastliðin ár þá eru fjöldi þeirra enn það lítill að hann hefur hverfandi áhrif á 

tímaröðina. Fjöldi höfuðborgarbúa sem fara út á land hefur aukist með árunum. Bóluna má 

vel sjá á tímaröðinni. Árið 2004 eykst halli tímaraðarinnar og helst þannig til ársins 2007 en þá 

fer hún lækkandi fyrir utan einn topp árið 2009. Það lítur út fyrir að jafnvægi sé að nást á árinu 

2012. 

Mynd 3. Þúsundir bíla sem keyra vestur í gegnum Hvalfjarðagöng og austur yfir Hellisheiði á mánuði. 
(Árstíðarleiðrétt) 

Mynd 4 sýnir ársverðmæti innfluttra bíla í milljörðum króna á föstu verðlagi. Á þessari mynd 

er hægt að sjá tvær niðursveiflur. Niðursveifluna árið 2000 og kreppuna sem hófst árið 2008. 

Á árunum 2005, 2006 og 2007 fjárfestu íslendingar fjórum sinnum meira í nýjum bílum en þeir 

gerðu árið  2009 og 2010 en þá hrapaði bílasala á Íslandi. Verslun á bílum jókst aftur árið 2011. 

 

Mynd 4. Verðmæti innfluttra bíla á föstu verðlagi árið 2012. Tölur í milljörðum króna. 

 

Mynd 5 sýnir innfluttar varanlegar neysluvörur á föstu gengi. Hún sýnir mjög vel 

neyslusprenginguna sem varð á íslandi. Varanlegar neysluvörur eru fatnaður og heimilistæki 

þ.e. neysluvörur sem endast og hægt er að nota aftur í lengri tíma. Íslendingar keyptu tvöfalt 

meira magn af flatsjónvörpum, þvottavélum, tölvum og fleiru árið 2008 heldur en 2003 en 

neyslan hrapaði aftur árið 2009 og árið 2010 var hún orðin sú sama og 2003. 

Mynd 5. Innfluttar varanlegar neysluvörur á föstu gengi. Tölur í milljörðum króna 

Mynd 6 lýsir þróun innfluttra fjárfestingavara. Árið 2004 fer innflutningur á fjárfestinavörum 

ört vaxandi og nær hámarki árið 2007 sem fellur árið 2010. 

 

Mynd 6. Innfluttar fjárfestingavörur á föstu gengi. Tölur í milljörðum króna. 

4 Frumþáttagreining 

4.1 Stærðfræðin á bakvið frumþáttagreiningu 

Frumþáttagreining er ein mest notaða tölfræðiaðferðin í einföldum á línulegum kerfum. 

Í stórum kerfum geta verið margar breytur með mikla samdreifni sem hafa áhrif á 

breytileikann. Sumar breytur hafa mikið að segja á meðan aðrar hafa nánast engin áhrif. 

Frumþáttagreining snýst um að útskýra mesta breytileikann í kerfinu með sem fæstum 

frumþáttum sem eru óháðir hvor öðrum. Segjum að við höfum k-vítt kerfi af breytum r 

=(r1,...,rk)´ með samdreifnifylkið ΣΣΣΣr.  Þá snýst frumþáttagreining um að búa til fáar 

línulegar samsetningar af frumþáttum ri til að útskýra byggingu ΣΣΣΣr.  

Ef r er hlutfallsleg skipting vinnuafls milli k starfsgreina, þá er hægt að nota 

frumþáttagreiningu til að útskýra það sem hefur mest áhrif á breytileika hlutfallslegu 

skiptingar milli þessara k starfsgreina. Látum wi = (wi1,...,wik) vera k víddan vektor þar 

sem i = 1,...,k. Þá er  , þar sem yi  er safn k starfsgreina og wij er 

vigt hverrar j starfsgreinar í safninu.  Þar sem r eru fastar þá hafa þeir ekki áhrif á dreifni 

og samdreifni milli starfsgreina. Skorða er sett á vektorinn wi þannig að 

 

Dreifni yi er:    Var(yi) = wi‘ΣΣΣΣrwi, i = 1,...,k 

Samdreifni yi við yj er:  Cov(yi,yj) = wi‘ΣΣΣΣrwj,  i,j = 1,...,k 

Hugmyndin með frumþáttagreiningu er að finna línulegar samsetningar á wi þannig að 

samdreifni yi við yj sé núll fyrir i≠j og að dreifni yi sé hámörkuð.  

1. Fyrsti frumþáttur r er sú línulega samsetning y1 = w1‘r sem hámarkar Var(y1) með 

tilliti til skorðunar w‘1w1 = 1. 

2. Annar frumþáttur r er sú línulega samsetning y2=w2‘r sem hámarkar Var(y2) með 

tilliti til skorðana w‘2w2 = 1 og Cov(y2,y1) = 0. 

3. Þriðji frumþáttur r er sú línulega samsetning y3=w3‘r sem hámarkar Var(y3) með 

tilliti til skorðana w‘3w3 = 1, Cov(y3,y1) = 0 og Cov(y2,y1) = 0. 

4. Frumþáttur i í r er sú línulega samsetning yi=wi‘r sem hámarkar Var(yi) með tilliti 

til skorðanna w‘iwi = 1 og Cov(yi,yj) = 0 fyrir j=1,...,i-1 

Samkvæmt reglum tölfræðinnar eru öll samdreifnifylki samhverf og öll eigingildi eru núll 

eða jákvæð (e. nonnegative-definite). Hægt er því að brjóta samdreifnifylkið niður í ΣΣΣΣr = 

EΛE‘. Þar sem Λ er hornalínufylki sem inniheldur öll eigingildi  ΣΣΣΣr á hornalínunni. E er k*k 

fylki sem inniheldur tilheyrandi eiginvektora sem eru k talsins. Eigingildin eru röðuð upp 

í stærðarröð λ1≥ λ2≥ ... ≥λk og eiginvektorararnir e1,...,ek þannig að Σ Σ Σ Σrei = λiei og ei‘ei = 1. 

Þessir eiginvektorar eru hornréttir á hvorn annan ei‘ej = 0 ef i≠j. Eiginvektorafylkið E er 

því hornrétt.  

 

Hægt er að skrifa frumþátt i í r með því að nota eiginvektoranna yi = ei‘r =  fyrir 

i= 1,...,k. Þá höfum við: 

  Var(yi) = ei‘ΣΣΣΣrei = λi,     fyrir i=1,...,k 

  Cov(yi,yj) = ei‘ΣΣΣΣrej = 0,     fyrir i≠j 

Þar af leiðandi breytileiki frumþáttar i sem hlutfall af heildar breytileikanum í r reiknaður 

svona: 

 

Það getur verið að einhver eigingildi í samdreifnifylkinu ΣΣΣΣr sé 0. Það þýðir að til sé 

fullkomið línulegt samband á milli núll-eiginvektoranna og r. Ef við höfum tvö núll 

eigingildi þá er hægt að lýsa r með k-2 frumþáttum í staðinn fyrir k frumþætti án þess að 

tapa upplýsingum. Síðan getur verið að fyrstu eigingildin séu að lýsa langstærstum hluta 

af breytileika r  þá er hægt að einbeita sér að skoða það. 

4.2 Ísland 

Upplýsingar um íslenska vinnumarkaðinn má finna á heimasíðu Hagstofunnar.  

Skoðuð voru gögn um vinnumarkaðinn sem er flokkaður er í tugi mismunandi 

starfsgreina.  Gögnin eru ekki fullkomin þar sem árið 2008 fór Hagstofan að nota nýtt 

atvinnugreinaflokkunar kerfi. Breytti úr NACE rev.1 yfir í NACE rev.2. Hér er Hagstofan 

að elta Evrópsku hagstofuna Eurostat sem breytti einnig á sama tíma um flokkunarkerfi. 

Nýja flokkunin er ítarlegri en sú gamla, með fleiri undirflokka þrátt fyrir að yfirflokkarnir 

séu þeir sömu. Einstaka undirflokkar eru færðir á milli yfirflokka en aðalmunurinn er á 

menntastarfsemi og flokknum önnur þjónusta.  Menntastarfsemi stekkur úr 13.000 í 

21.000 á milli ára á meðan flokkurinn önnur þjónusta fellur úr 13.000 í 5000.  Aðrir 

flokkar breytast ekki mikið eða ekki neitt. Það væri því mjög gott að endurgera þessa 

greiningu í framtíðinni þegar búið er að varpa nýju flokkuninni aftur í tímann. 

Frumþáttagreiningin á vinnumarkaði Íslands í þessari ritgerð er því gerð á öllum flokkum 

fyrir utan menntastarfsemi og önnur þjónusta. Í viðauka 1 má sjá hlutfall starfandi í 

hverri starfsgrein af þeim starfsgreinum á árunum 2000 til 2010.  

Aukin eftirspurn eftir íslenskum skuldabréfum í krónum og innflæði peninga inn í 

landið byrjaði fljótlega eftir einkavæðingu bankanna 2002. Samkvæmt líkaninu um 

vandamál fjármagnsflutninga (e.transfer problem) þá gerist tvennt þegar innflæði 

peninga verður mikið. Annars vegar styrkist krónan sem leiðir af sér að innfluttar vörur 

verða ódýrari miðað við innlendar. Það gerir það að verkum að fólk verslar meira af 

erlendum vörum og minna af innlendum sem hefur neikvæð áhrif á landsframleiðslu. Á 

myndum 5 og 6 má sjá mikla aukningu í verslun á innfluttum fjárfestingarvörum og 

varanlegum neysluvörum.  

Hitt sem gerist við innflæði erlends fjármagns  inn í landið er að fjárfesting eykst. 

Erlendir aðilar koma með pening inn í landið og kaupa innlend skuldabréf og aðrar 

eignir. Íslenskir seljendur eignanna fá þannig fjármagn sem þeir nota til að fjárfesta í 

öðrum eignum innanlands. Á mynd 7 má sjá hækkandi hlutfall 

fjárfesting/landsframleiðslu á árunum 2002 til 2006.  

 

Mynd 7. Fjárfesting/landsframleiðsla. Tímabil 2000 til 2010 

Þessar þrjár stærðir geta því gefið góða vísbendingu um hvaða frumþættir 

raunhagkerfissins stjórnast af bólunni og hverjir ekki. Í þessari ritgerð verða þrír 

frumþættir skoðaðir en þeir lýsa samtals 81% af breytileikanum í vinnumarkaðnum. 

Fyrsti frumþátturinn lýsir um 52%, annar lýsir 19% og þriðji 10%. Sjá töflu 1. 

Tafla 2. Fyrstu 12 eigingildi frumþáttana. 

Uppsafnað Uppsafnað

Númer Eigingildi Munur Hlutfall eigingildi hlutfall

1 6.19 3.96 0.52 6.19 0.52

2 2.23 1.06 0.19 8.43 0.70

3 1.18 0.40 0.10 9.61 0.80

4 0.78 0.08 0.06 10.38 0.87

5 0.70 0.33 0.06 11.09 0.92

6 0.37 0.12 0.03 11.45 0.95

7 0.25 0.11 0.02 11.71 0.98

8 0.15 0.08 0.01 11.85 0.99

9 0.06 0.00 0.01 11.92 0.99

10 0.06 0.04 0.01 11.98 1.00

11 0.02 0.01 0.00 11.99 1.00

12 0.01 ---    0.00 12.00 1.00  

Tafla 3. Eiginvektorar fyrstu þriggja frumþáttana 

Atvinnugrein/Frumþáttur 1 2 3

Mannvirkjagerð 0.06 0.54 0.36

Fasteignaviðskipti og ýmis þjónusta 0.38 -0.08 -0.04

Fiskveiðar -0.34 -0.31 -0.22

Fjármál og tryggingastarfsemi 0.32 0.11 0.25

Heilbrigðis og félagstarfsemi 0.37 -0.07 -0.19

Verslun og viðgerðarþjónusta -0.31 0.11 0.36

Hótel og veitingahúsarekstur 0.17 -0.50 0.00

Framleiðslustarfsemi -0.34 0.26 -0.07

Landbúnaður -0.38 -0.10 0.03

Opinber stjórnsýsla 0.33 0.15 0.00

Samgöngur og flutningar 0.06 -0.16 0.55

Rafmagns- Gas- og Hitaveita 0.05 0.45 -0.53  

 

Eiginvektorar með fyrstu þremur frumþáttunum má sjá í töflu 3. Frumþáttur 1 

útskýrir stærsta breytileikann milli atvinnugreina á vinnumarkaðinum á Íslandi á 

tímabilinu 2000 til 2010. Þegar eiginvektor frumþátts 1 er skoðaður þá er neikvæð 

vigt á fiskveiðum; verslun og viðgerðarþjónustu; framleiðslustarfsemi; og landbúnaði. 

Hins vegar er jákvæð vigt á fasteignaviðskiptum og ýmis þjónusta; fjármála og 

tryggingastarfsemi; heilbrigðis og félagsstarfsemi; hótel og veitingahúsarekstur og 

opinberri stjórnsýslu. Á mynd 8 má sjá mynd af fyrsta frumþættinum. Frumþátturinn 

er upphallandi. Þeir atvinnuvegir sem hafa neikvæða vigt hafa lækkandi áhrif á 

frumþáttinn á meðan atvinnuvegirnir sem hafa jákvæða vigt hafa hækkandi áhrif á 

frumþáttinn. Þar sem frumþátturinn fer hækkandi þá er vinnuafl að færast úr 

atvinnuvegunum með neikvæðu vigtirnar yfir í atvinnuvegina með jákvæðu vigtirnar. 

Frumþáttur 1 hagar sér mjög svipað hlutfallslegri breytingu þjónustugreinanna þegar 

búið er að draga frá frá verslun og viðgerðarþjónustu. Viðgerðarþjónusta hagar sér 

ekki eins og aðrar þjónustugreinar að því leyti að eftir því sem þróun í 

framleiðslutækjum og fjöldaframleiðslu eykst þá minnkar þörfin fyrir 

viðgerðarþjónustu. Með minnkandi framleiðslukostnaði fyrirtækja fjölgar þeim sem 

kaupa nýtt í staðinn fyrir að leggja í viðgerðarkostnað. Tengslin milli frumþátts 1 og 

þjónustugreina sjást mjög vel á mynd 9.  

Fylgnin á milli þessara tveggja tímaraða er 99%. Frumþáttur 1 lýsir þessum 

breytingum. Það er áhugavert að sjá að frumþáttur 1 er alltaf hækkandi fyrir utan 

árið 2005 þegar hann lækkar. Þá fjölgaði snögglega hlutfallslega þeim sem unnu við 

verslun og viðgerðarstarfsemi sem er óvenjulegt því þetta er yfirleitt minnkandi 

atvinnugrein. Ástæðan gæti verið sú að árið 2005 var íslenska krónan sem sterkust á 

móti dollar sem hefur jákvæð áhrif á verslun. Neyslusprengja Íslendinga var að byrja 

en innflutningur neysluvara fór úr 23 milljörðum í 30 milljarða. Sjá mynd 5.  

 

Mynd 8. Frumþáttur 1 tímabilið 2000 til 2010 

Mynd 9. Frumþáttur 1 og þjónustugreinar fyrir utan verslun og viðgerðarþjónustu. Tímbil 2000 til 2010 

Þegar eiginvektor frumþátts 2 er skoðaður þá er mannvirkjagerð; fjármál og 

tryggingastarfsemi; verslun og viðgerðaþjónusta; framleiðslustarfsemi; opinber 

stjórnsýsla; og rafmagns-gas- og hitaveita með jákvæða vigt en fiskveiðar; hótel og 

veitingahúsarekstur; og samgöngur og flutningar með neikvæða vigt. Sjá mynd 6 af 

frumþætti 2. Frumþáttur tvö tengist vinnumarkaðnum á landsbyggðinni. Hann lýsir 

hlutfallslegri færslu vinnuafls úr ferðaþjónustugreinum, samgöngum, hótel og 

veitingahúsarekstri yfir í stóriðjugreinar, mannvirkjagerð, veitustarfsemi og 

framleiðslustarfsemi. Hann lýsir einnig færslu úr fiskveiðum yfir í stóriðjugreinarnar. Á 

mynd 7 eru stóriðjugreinarnar bornar saman við frumþátt 2 og hreyfast tímaraðirnar í 

takt, með fylgni 94%. Á sama hátt fylgja ferðaþjónustugreinarnar öfugum frumþætti 2 

mjög vel á mynd 8, einnig með fylgni 94%. 

Á árunum 2003 til 2008 komu hingað til lands þúsundir erlendra iðnaðarmanna að 

byggingu Kárahnjúkavirkjunar.  Tæplega þúsund íslendingar fengu síðan starf í álverinu á 

Reyðarfirði. Áhrif byggingar álversins og fjölgunar vinnuafls í iðnaði veldur því að  færri 

vinna í fiski og ferðaþjónustu. Frumþáttur 2 útskýrir 21,5% breytileikans í 

vinnumarkaðnum. Eins og má sjá á myndum 7 og 8 þá nær atvinna í stóriðjugreinunum 

hámarki árið 2008 og sama skapi ferðaþjónustugreinar lágmarki sama ár. Eftir hrunið 

2008 snýst þetta við og fleiri fara að vinna í ferðaþjónustugreinunum. 

Mynd 10. Frumþáttur 2. Tímabil 2000 til 2010 

 

Mynd 11. Frumþáttur 2 borin saman við stóriðjugreinar með 94% fylgni. Tímabil 2000 til 2010  

 

Mynd 12. Frumþáttur 2 borin saman við ferðaþjónustugreinar með 94% fylgni. Tímabil 2000 til 2010 

Frumþáttur 3 er líklega áhugaverðasti frumþátturinn. Hann lýsir flutningi vinnuafls frá 

heilbrigðis og félagsstarfsemi, fiskveiðum og orkuveitustarfsemi yfir í samgöngur og 

flutningar, mannvirkjagerð, verslun og viðgerðarþjónustu og fjármálastarfsemi. 

Frumþáttinn má sjá á mynd 13 og á mynd 14 er frumþátturinn borin saman við samtölu 

atvinnugreinana verslun, samgöngur og fjármál en fylgnin þar á milli er 86%. Ástæðan 

fyrir því að mannvirkjagerð er ekki með í samtölunni er vegna þess að hún er einnig stór 

hluti af frumþætti 2. 

Frumþáttur 3 er líklega hluti af lánsfjárbólunni. Starfsgreinarnar Samgöngur og 

Flutningar, Fjármála og tryggingastarfsemi og Verslun og viðgerðarþjónusta fylgja 

nokkuð vel frumþætti 3 með 86% fylgni eins og má sjá á mynd 14. Á mynd 15 eru 

innfluttar fjárfestingavörur bornar saman við frumþátt 3. Innfluttu fjárfestingavörurnar 

fylgja frumþætti 3 býsna vel fyrir utan árin 2003 og 2009. Árið 2008 þegar innflutningur 

á fjárfestingavörum hrapaði, þá hrapaði frumþáttur 3 einnig en árið 2009 steig hann 

aftur upp á meðan innfluttar fjárfestingavörur héldu áfram að hrapa. Skýringin á því 

gæti verið að árið 2009 varð Ísland vænlegri ferðamannastaður en áður þar sem krónan 

var svo veik. 

 

Mynd 13. Frumþáttur 3 sem útskýrir 11% af breytileika vinnumarkaðarins. Tímabil 2000 til 2010 

Mynd 14. Starfsgreinarnar verslun, samgöngur og fjármál borið saman við frumþátt 3. Tímabil 2000 til 
2010  

 

Mynd 15. Innfluttar fjárfestingavörur bornar saman við frumþátt 3  

Það er erfitt að átta sig á frumorsökum þessara hreyfinga í frumþáttunum en ef 

frumþáttagreiningin er gerð aftur og bætt er við hlutfallinu fjárfestingu á 

landsframleiðslu sem breytu þá sést samband þar á milli. Sjá töflu 4 

Tafla 4. Eiginvektorar þriggja frumþátta ásamt hlutfallinu fjárfesting/landsframleiðsla. Tímabil 2000 til 
2010 

Starfsgrein/Frumþáttur 1 2 3

Mannvirkjagerð 0.03 0.54 0.09

Fasteignir og þjónusta 0.38 -0.02 0.05

Fiskveiðar -0.31 -0.35 -0.10

Fjármála og tryggingastarfsemi 0.31 0.16 0.15

Heilbrigðis og félagstarfsemi 0.37 -0.04 -0.06

Verslun og viðgerðarþjónusta -0.31 0.13 0.25

Hótel og veitingahúsarekstur 0.20 -0.45 0.13

Framleiðslustarfsemi -0.34 0.17 -0.20

Landbúnaður -0.38 -0.11 0.06

Opinber þjónusta 0.32 0.16 -0.05

Samgöngur og flutingar 0.05 -0.03 0.58

Rafmagns- gas- og hitaveitur 0.04 0.32 -0.58

Fjárfesting/Landsframleiðsla -0.16 0.41 0.40  

Í töflu 5 má greinilega sjá áhrifin af fjárfestingu á frumþættina. Mikil fjárfesting hefur 

neikvæð áhrif á frumþátt 1 þ.e. fjárfesting hægir á þróuninni úr framleiðslusamfélagi yfir 

í þjónustusamfélag.  Fjárfesting hefur hins vegar jákvæð áhrif á frumþátt 2 og frumþátt 

3. 

Tafla 5. Eiginvektorar þriggja frumþátta ásamt innflutningi á fjárfestingarvörum. Tímabil 2000 til 2010 

Starfsgrein/Frumþáttur 1 2 3

Mannvirkjagerð 0.10 0.52 0.18

Fasteignaviðskipti og ýmis þjónusta 0.37 -0.13 -0.02

Fiskveiðar -0.35 -0.25 -0.08

Fjármál og tryggingastarfsemi 0.33 0.10 0.22

Heilbrigðis og félagstarfsemi 0.35 -0.15 -0.19

Verslun og viðgerðarþjónusta -0.27 0.22 0.38

Hótel og veitingahúsarekstur 0.14 -0.46 0.18

Framleiðslustarfsemi -0.32 0.26 -0.15

Landbúnaður -0.38 -0.02 0.09

Opinber stjórnsýsla 0.32 0.07 -0.10

Samgöngur og flutningar 0.06 -0.12 0.43

Rafmagns- Gas- og Hitaveita 0.06 0.32 -0.62

Innflutningur af fjárfestingavörum 0.22 0.41 0.31  

 

Í töflu 5 er búið að setja innflutning af fjárfestingavörum sjá mynd 6 í staðinn fyrir 

fjárfesting í landsframleiðslu.  Innflutningur af fjárfestingarvörum hefur jákvæð áhrif á 

alla frumþættina þó mest á frumþátt 2. Tafla 6 sýnir áhrifin af innflutningi neysluvara. En 

eins og með fjárfestingarvörurnar hafa neysluvörurnar jákvæð áhrif á alla þrjá 

frumþættina. 

Tafla 6. Eiginvektorar þriggja frumþátta ásamt innflutningi á varanlegum neysluvörum. Tímabil 2000 til 
2010 

Starfsgrein/Frumþáttur Frumþáttur 1 Frumþáttur 2 Frumþáttur 3

Mannvirkjagerð 0.10 0.53 0.16

Fasteignir og þjónusta 0.36 -0.14 -0.06

Fiskveiðar -0.35 -0.26 -0.06

Fjármála og tryggingastarfsemi 0.33 0.11 0.21

Heilbrigðis og félagstarfsemi 0.35 -0.15 -0.19

Verslun og viðgerðarþjónusta -0.28 0.21 0.32

Hótel og veitingahúsarekstur 0.15 -0.45 0.20

Framleiðslustarfsemi -0.32 0.27 -0.11

Landbúnaður -0.38 -0.04 0.07

Opinber þjónusta 0.33 0.08 -0.08

Samgöngur og flutingar 0.06 -0.09 0.46

Rafmagns- gas- og hitaveitur 0.06 0.31 -0.63

Innflutningur á neysluvörum 0.21 0.41 0.34  

Sú atvinnugrein sem bólan hafði mest áhrif á var mannvirkjagerð en á tímabilinu 

2000 til 2010 fór hlutfall þeirra af starfandi úr 6,7% árið 2000 í 9,9% árið 2008 og aftur 

niður í 6,28% árið 2010. Hækkun um 45% frá 2000 til 2008. Vísitala húsnæðisverðs 

(grunnur 2000 = 100) fór úr 100 árið 2000 í 253 árið 2008 en féll niður í 218 árið 2010. Á 

meðan húsnæðisverð hækkaði um 150% á árunum 2000 til 2008 hækkaði vísitala 

neysluverðs einungis um 53%. Það var því mikil aðsókn í störf í þessari atvinnugrein. 

Atvinnuleysi var á bilinu 1 – 3% á árunum 2000 til 2008. Þegar bólan sprakk þá fór 

atvinnuleysi í 19% árið 2009 en það hefur farið lækkandi síðan þá og árið 2011 var það 

komið í 14%. Sjá mynd 10. 

Mynd 16. Atvinnuleysi í mannvirkjagerð. Tímabil 2000 til 2011 

4.3 Spánn 

 

Upplýsingar um spænska vinnumarkaðinn fást á heimasíðu OECD. Flokkunin á honum 

heitir ISIC rev.4. Aftast í viðauka 2 má sjá hlutfallslega skiptingu vinnuafls á Spáni á 

tímabilinu frá 2000 til 2010. Á þessum árum var mikill flutningur úr landbúnaði og 

iðnaðargreinum yfir í þjónustugreinar. Einnig sést hvað byggingargeirinn vex á 

þensluárunum, náði mest 13,5% árið 2007 en féll niður í 9,0% árið 2010.  Síðan er 

áberandi hvað hið opinbera vex mikið í lok þessa tímabils, hafði verið í kringum 5,8% af 

atvinnulífinu en varð 7,1% árið 2010. 

Hjá Spáni eru fyrstu tveir frumþættirnir skoðaðir en þeir lýsa samtals  um 75,8% af 

breytileikanum. Fyrsti lýsir 55,5% og annar lýsir 20,3% breytileikans. Sjá töflu 7. Tafla 6 

sýnir eiginvektorana í fyrstu fjórum frumþáttum vinnumarkaðs Spánar. 

Tafla 7. Fyrstu tíu eigingildin hjá Spáni og hversu mikið þau útskýra af breytileikanum 

Eigingildi Uppsöfnun

Númer Eigingildi Breytileiki Hlutfall uppsafnað hlutfalls

1 12.21 7.76 0.55 12.21 0.55

2 4.45 2.62 0.20 16.65 0.76

3 1.83 0.40 0.08 18.49 0.84

4 1.43 0.54 0.07 19.92 0.91

5 0.89 0.25 0.04 20.81 0.95

6 0.64 0.39 0.03 21.45 0.98

7 0.25 0.10 0.01 21.70 0.99

8 0.16 0.07 0.01 21.86 0.99

9 0.09 0.04 0.00 21.95 1.00

10 0.05 0.05 0.00 22.00 1.00  

 

 

Tafla 8. Eiginvektorar fyrstu tveggja frumþáttanna á Spáni 

Starfsgreinar/Frumþáttur 1 2

Landbúnaður, Skógarhögg og Fiskveiðar -0.26 0.17

Byggingastarfsemi og mannvirkjagerð -0.13 -0.42

Námu- olíu- og gasvinnsla -0.28 0.04

Vatnsveita, holræsis og sorphirða 0.18 -0.16

Rafmagns- Gas- og Hitaveit 0.06 0.34

Framleiðslustarfsemi -0.28 0.02

Listir, Skemmtun og Menning 0.22 0.26

Menntun 0.22 0.22

Fjármál og tryggingastarfsemi 0.05 0.23

Heild og Smásala 0.00 0.39

Hótel og Veitingahús 0.28 -0.01

Heilbrigðis og félagstarfsemi 0.27 0.13

Fasteignaviðskipti 0.22 -0.26

Samgöngur og flutningar -0.14 0.33

Umsjón og stuðningsþjónusta: Ferðaskrifstofur, Vinnumiðlun o.fl 0.28 -0.03

Upplýsingar og fjarskipti 0.23 -0.06

Vísinda, tækni og sérfræðingaþjónusta 0.28 -0.03

Alþjóðastofnanir -0.01 -0.16

Skráð vinna á einkaheimilum 0.27 -0.13

Önnur Þjónusta 0.25 -0.07

Opinber þjónusta 0.22 0.28

Óflokkað -0.04 0.08  

Það sem er sameiginlegt við starfsgreinar með jákvæða vigt er að þær eru allar 

þjónustugreinar á meðan starfsgreinarnar með neikvæðu vigtirnar eru iðnaðargreinar. 

Má þá áætla að stærsti frumþátturinn sem stýrir 55% af breytileikanum í vinnumarkaði 

Spánar sé færsla vinnuafls frá iðnaðargreinum yfir í þjónustugreinar. Eins og hjá Íslandi 

er atvinnugreinin heild og smásala ekki að hreyfast eins og hinar þjónustugreinarnar. 

Með því að draga heild og smásölu frá hinum þjónustugreinunum og teikna upp mynd 

með frumþætti 1 sést hvernig þessar tvær tímaraðir hreyfast eins. Fylgnin á milli 

tímaraðanna er 98%. 

 

Mynd 17. Frumþáttur 1. Tímabilið 2000 til 2011 

 

Mynd 18. Frumþáttur 1 borin saman við þjónustugreinar. Tímabilið 2000 til 2010 

Þegar eiginvektor frumþátts 2 er skoðaður þá eru Landbúnaður, Skógarhögg og 

Fiskveiðar; Rafmagns, Gas og Hitaveita; Listir, Skemmtun og Menning; Menntun; 

Fjármála og Tryggingastarfsemi; Heild og Smásala; Heilbrigðis og Félagsstarfsemi; 

Samgöngur og Flutningar; Opinber þjónusta með jákvæða vigt. En Byggingastarfsemi og 

Mannvirkjagerð; Vatnsveita, Holræsis og Sorphirða; Fasteignaviðskipti og 

Alþjóðastofnanir með neikvæða vigt. 

 

Mynd 18. Frumþáttur 2. Tímabil 2000 til 2010. 

Þegar skoðuð er fjárfesting á landsframleiðslu á þessu tímabili og hún borin saman 

við frumþátt 2 sjá mynd 20, þá sést hvað fjárfestingin fylgir frumþætti 2 vel, 96% fylgni. 

Fjárfesting á landsframleiðslu hefur á mynd 20 verið sköluð upp um hundrað, meðaltalið 

dregið frá og frumþætti 2 snúið við. 

 

 

Mynd 19. Fjárfesting/Landsframleiðslu á Spáni. Tímabilið 2000 til 2010 

Mynd 20. Fjárfesting/Landsframleiðslu borin saman við frumþátt 2. Tímabilið 2000 til 2010 

Næst stærsti frumþátturinn sem útskýrir 20% af breytileikanum er bólufrumþáttur 

Spánar. Þá er hægt að sjá hvað bólufrumþátturinn hefur mismunandi áhrif á 

starfsgreinarnar. Samkvæmt töflu 8 með eiginvektorunum hefur hún jákvæð áhrif á 

byggingastarfsemi og mannvirkjagerð; og fasteignaviðskipti. Hins vegar hefur hún 

neikvæð áhrif á Rafmagns, Gas og Hitaveitu; Fjármála og tryggingastarfsemi. 

 

4.4 Írland 

Upplýsingar um írska vinnumarkaðinn finnast líka á heimsíðu OECD. Írski 

vinnumarkaðurinn er flokkaður eftir eldra kerfi en sá spænski, alþjóðlegu 

atvinnugreinaflokkuninni ISIC rev.3. Í viðauka 3 sést hlutfallsleg skipting 

vinnumarkaðarins tímabilið 2000 – 2010. Á írska vinnumarkaðnum eru tveir frumþættir 

skoðaðir. 

Eftir frumþáttagreiningu á írska vinnumarkaðinum má sjá hvernig breytileikinn 

skiptist á milli frumþátta í töflu hér fyrir neðan.  Frumþáttur 1 útskýrir 43% breytileikans, 

frumþáttur 2 útskýrir 23% en tvær fyrstu frumþættirnir útskýra 66% breytileikans á 

markaðnum. 

Tafla 9. Breytileiki fyrstu 10 eigingilda frumþátta Írlands 

Uppsafnað Uppsafnað

Númer Eigingildi Munur Hlutfall eigingildi hlutfall

1 7.75 3.62 0.43 7.75 0.43

2 4.12 2.14 0.23 11.87 0.66

3 1.99 0.61 0.11 13.86 0.77

4 1.38 0.22 0.08 15.24 0.85

5 1.16 0.30 0.06 16.39 0.91

6 0.86 0.43 0.05 17.25 0.96

7 0.43 0.26 0.02 17.68 0.98

8 0.17 0.05 0.01 17.85 0.99

9 0.11 0.08 0.01 17.96 1.00

10 0.04 0.04 0.00 18.00 1.00  

Tafla 10. Eiginvektorar fyrstu fimm frumþáttana sem útskýra 91% breytileikans í vinnumarkaði Írlands 

Atvinnugreinar/Frumþættir 1 2

Landbúnaður -0.33 0.14

Fiskveiðar -0.21 0.26

Byggingastarfsemi og Mannvirkjagerð -0.14 -0.42

Námu- olíu- og gasvinnsla 0.04 -0.42

Rafmagns- Gas- Hita- og Vatnsveita 0.14 0.37

Framleiðslustarfsemi -0.33 0.19

Menntastarfsemi 0.35 0.07

Fjármála- og tryggingastarfsemi 0.34 0.12

Heildsala, Smásala og vélaviðgerðir 0.17 0.07

Hótel og Veitingahús 0.00 0.16

Heilbrigðis og félagsstarfsemi 0.36 0.00

Fasteignir, leigur, tölvuvinna og rannsóknarvinna 0.32 -0.08

Samgöngur, Flutningar, Ferðaskrifstofur og Fjarskipti -0.03 0.41

Opinber þjónusta 0.32 0.09

Alþjóðastofnanir -0.10 0.11

Skráð vinna á einkaheimilum -0.09 -0.27

Önnur samfélagsstörf:  Menning og íþróttir 0.30 -0.04

Óflokkað 0.00 0.25  

Frumþáttur 1  er eins og hjá Íslandi og Spáni þ.e. færsla vinnuafls frá 

framleiðsluiðnaði yfir í þjónustuiðnað. Það er samt frábrugðið að því leyti að hótel og 

veitingahúsrekstur hefur ekki verið að fylgja þeirri þróun eftir. Á Írlandi hefur vöxtur 

atvinnugreinarinnar staðið í stað á þessu tímabili en á Íslandi og á Spáni óx hún með 

hinum þjónustugreinunum. Atvinnugreinin er því ekki tekin inn í frumþátt 1. Fylgnin milli 

þjónustugreina án hótels og veitingahúsreksturs og heildsölu, smásölu og vélaviðgerða 

við frumþátt 1 er 99%. Á mynd 21 og 22 má sjá frumþátt 1 þar sem hann er borinn 

saman við þjónustugreinarnar. 

 

Mynd 21. Frumþáttur 1 hjá Írlandi. Tímabilið 2000 til 2010 

 

Mynd 22. Frumþáttur 1 borin saman við þjónustugreinar. Tímabilið 2000 til 2010 

Frumþáttur tvö hjá Írlandi er áhugaverður. Ef honum er snúið á hvolf þá lýsir hann 

flutningi vinnuafls í bólugreinarnar mannvirkjagerð, námu, olíu og gasvinnslu og 

fasteigna og leiguþjónustu. Á mynd 24 er búið að snúa bólufrumþættinum við og teikna 

hann upp með samtölu þessara atvinnugreina með 95% fylgni.  

Munurinn á bólunum hjá Írlandi og Íslandi er sá að á Írlandi var bólan fjármögnuð 

innanlands á meðan Ísland réði sig á innflæði fjármagns að utan. Þess vegna er 

áhugavert að bera saman bóluþáttinn við fjárfestingu sem hlutfall af landsframleiðslu. Á 

mynd 25 er búið að teikna upp báðar tímaraðinar en þær fylgja hvor annarri ekki vel 

eftir. Fylgnin er einungis 59% en hins vegar ef fjárfestingin er hliðruð eitt tímabil til 

vinstri þá fylgjast þær betur að og fylgnin verður 85%. Þetta bendir til að það hafi tekið 

vinnumarkaðinn eitt ár að fylgja fjárfestingunni eftir. 

 

Mynd 23. Frumþáttur 2 hjá Írlandi. Tímabilið 2000 til 2010 

  

 

Mynd 24. Frumþáttur 2 hjá Írlandi borinn saman við samtölu atvinnugreinanna mannvirkjagerð, 
námuvinnu , fasteigna og leigu. Tímabilið 2000 til 2010 



 

35 

 

Mynd 25. Frumþáttur 2 borinn saman við fjárfestingu sem hlutfall af landsframleiðslu. Tímabilið 2000 til 
2010 

 

 

4.5 Bólufrumþættir bornir saman 

Bólufrumþættir Íslands, Spánar og Írlands eru frumþáttur 3 hjá Íslandi og frumþættir 

2 hjá Spáni og Írlandi. Á mynd 19 má sjá alla frumþættina á einni mynd og þannig má 

bera þá saman og skoða hvar bólan var stærst. Á mynd 26 sést vel að dreifni 

bólufrumþátts Íslands er minni en dreifni frumþátta hinna tveggja. Samkvæmt 

skilgreiningu á frumþáttagreiningu er dreifni frumþáttar jöfn tilsvarandi eigingildi á 

frumþætti. En eigingildi bólufrumþátts Íslands, Spánar og Írlands eru 1.18, 4.49 og 4.12. 

Áhrif bólunar á Íslandi hafði minni áhrif á vinnumarkað Íslands en bólur Spánar og 

Írlands höfðu á sína vinnumarkaði.  

Mynd 26. Bólufrumþættir Íslands, Spánar og Írlands bornir saman. Tímabilið 2000 til 2010 

5 Lokaorð 

 

Í bókinni Manias, Panics and Chrashes, A history of financial crisis er skrifað um að 

bólur myndast á 10 ára fresti og eru alltaf að myndast einhvers staðar í heiminum. Þess 

vegna er það gott fyrir hagfræðinga að læra einkenni bóla til að geta varað við þeim og 

kannski eytt þeim í fæðingu. Í þessari ritgerð var beitt frumþáttagreiningu á 

vinnumarkað Íslands, Spánar og Írlands til þess að skoða frumþætti breytinga á 

vinnumarkaðninum. Hvers vegna störf eru að færast á milli atvinnugreina. Sá frumþáttur 

sem útskýrir um 50% af ástæðunni hjá öllum löndum af hverju störf færast á milli 

atvinnugreina er sú þróun mannlegs samfélags að fara úr framleiðslusamfélagi yfir í 

þjónustusamfélag. Það væri áhugavert að gera frekari rannsóknir á þessum frumþætti 

þar sem spurningum eins og: hversu hratt eru ríki að þróast úr framleiðsusamfélagi yfir í 

þjónustusamfélag? og hvar eru þau stödd þróunarlega á lista yfir þróuðustu ríki heims? 

o.s.frv.   

Ein af niðurstöðum ritgerðarinnar var að þegar bólufrumþættir Íslands, Írlands og 

Spánar voru bornir saman þá kom í ljós að íslenski bólufrumþátturinn var minnstur af 

þessum þrem og ekki bara minnstu heldur miklu minni en frumþættir Spánar og Írlands. 

Það þýðir að flutningur á milli starfsgreina vegna bólurnar á Íslandi var mun minni en hjá 

Spáni og Írlandi. Þetta gæti komið mönnum spánskt fyrir sjónir en ef skoðað er til dæmis 

fjármálastarfsemi þá héldu margir að ástæðan fyrir flutningi í þessi störf sé bólan en ef 

skoðað eru eiginvektorar frumþáttana í töflu 3 þá er fjármálastarfsemi með sterkari vigt 

á frumþætti 1 heldur en frumþætti 3 sem er bólufrumþátturinn. Ef litið er á þróun 

vinnumarkaðarins í viðauka 1 þá eru nánast jafnmargir sem vinna hlutfallslega í 

fjármálastarfsemi árið 2011 og þegar það var hæst árið 2008. Uppgangur 

fjármálastarfseminar gæti því verið eðlileg þróun mannlegs samfélags úr 

framleiðslusamfélagi yfir í þjónustusamfélag. 

Frumþáttagreining á vinnumarkaði er áhugaverð rannsókn og væri tvímælalaus hægt 

að skoða betur í framtíðinni.

